
GOUVÈNÈ HOCHUL ANONSE GRAN OUVÈTI AKSELERATÈ NSTC EUV NAN 
KONPLÈKS NANOTECH ALBANY NY CREATES LA  

  
Konplèks la se youn nan twa enstalasyon prensipal NSTC pou rechèch ak 

devlopman (R&D) semi-kondiktè atravè Etazini  
  

Akseleratè EUV a pèmèt chèchè yo fè pwojè rechèch ak devlopman ki esansyèl 
pou akselere komèsyalizasyon teknoloji semi-kondiktè avanse a  

  
NanoTech Albany pral loje premye ak inik Sant Litografi Iltravyolèt Ekstrèm piblik 
ki Wo an NA nan Amerik di Nò a, sa k ap pote avni rechèch ak fabrikasyon semi-

kondiktè avanse nan Rejyon Kapital la  
  
Patenarya gen ladann envestisman prive enpòtan ki soti nan IBM, Micron, Applied 

Materials, Tokyo Electron ak lòt lidè yo nan endistri a ki pral entegre teknoloji 
fabrikasyon pis dènye kri nan efò R&D pa yo  

  
  
Gouvènè Kathy Hochul te anonse jodi a gran ouvèti Akseleratè CHIPS for America 
Extreme Ultraviolet (EUV), avèk yon seremoni koupe riban ofisyèl nan Konplèks 
NanoTech Albany NY CREATES la. Akseleratè EUV a, ki te ofisyèlman kòmanse 
operasyon li yo 1e jiyè, se youn nan twa enstalasyon rechèch ak devlopman (R&D) 
NSTC ki te anonse atravè Etazini. Nan mwa desanm 2023, Gouvènè a te anonse yon 
nouvo patenarya 10 milya dola avèk lidè nan endistri semikondiktè tankou IBM, Micron, 
Applied Materials, Tokyo Electron ak kèk lòt pou etabli yon sant rechèch ak devlopman 
semikondiktè pwochèn jenerasyon nan Konplèks NanoTech Albany NY CREATES la. 
Patenarya piblik prive a pral finanse konstriksyon yon Sant Litografi Iltravyolèt Ekstrèm 
ki Wo an NA (High NA Extreme Ultraviolet Lithography Center) ki modèn – premye ak 
inik Sant EUV ki Wo an NA ki piblik nan Amerik di Nò a – ki pral sipòte rechèch ak 
devlopman semikondiktè ki pi konplèks ak pi pwisan nan mond lan. Anplis envestisman 
ki pote transfòmasyon nan Rejyon Kapital Nouyòk la, patenarya sa a pral fè Eta Nouyòk 
abrite enfrastrikti R&D semi-kondiktè piblik ki pi avanse nan peyi a, sa k ap sipòte 
kwasans alontèm ekonomi teknoloji Nouyòk la. Patenarya san parèy sa a ki dirije pa Eta 
a, te ouvri chemen pou etablisman Albany kòm lokal pou Akseleratè EUV federal la, ki 
pral envesti omwen 825 milyon dola anplis nan kanpis la pou antreprann R&D ki 
enpòtan pou sekirite nasyonal ak ekonomik.  
  



"Ouvèti Akseleratè NSTC EUV la montre sa patenarya piblik ak prive ka akonpli pou 
ranfòse mendèv eta a, tout pandan y ap prepare teren an pou rechèch ak fabrikasyon 
semikondiktè nan tout peyi a", Gouvènè Hochul te deklare. "Depi lè mwen te antre an 
fonksyon, mwen te rete angaje pou asire ke Nouyòk kontinye rete alatèt nan biznis, 
fabrikasyon, teknoloji ak inovasyon nan rechèch, e lansman sa a se sèlman 
kòmansman an."  
  
PDG Natcast la, Deirdre Handford, te deklare, "Gran ouvèti Akseleratè EUV la make 
yon gwo etap pou Natcast, NSTC, ak tout ekosistèm semikondiktè Etazini an, paske 
enstalasyon dènye kri sa a souliye angajman nou pou devlope ak fè avanse teknoloji 
semikondiktè pwochen jenerasyon an isit la nan Etazini. Litografi EUV la vin tounen 
teknoloji fondamantal ki pèmèt pwodiksyon an gwo volim pis ki pi piti, pi rapid, ak pi 
efikas. Atravè Akseleratè EUV a, n ap bay chèchè Natcast ak Manm NSTC yo aksè ak 
zouti esansyèl ki nesesè pou fasilite yon seri rechèch ki pi laj ak yon chemen pou 
komèsyalizasyon pou fè avanse lidèchip Etazini nan teknoloji demen yo."  
  
Akseleratè EUV a pèmèt chèchè ki soti nan Natcast, òganizasyon manm NSTC yo, ak 
NY CREATES yo travay an kolaborasyon pou mennen aktivite rechèch ak devlopman ki 
esansyèl pou akselere komèsyalizasyon teknoloji semikondiktè avanse a.  
  
Kapasite kle nan Akseleratè EUV a gen ladan yo:  

• Aksè ak zouti litografi EUV dènye kri ak kapasite R&D pwochen jenerasyon an, 
tankou yon sistèm EUV ak gwo ouvèti nimerik (NA), ak EUV NA estanda ki 
disponib kounye a epi EUV NA segondè yo prevwa an 2026.  

• Espas ak resous kolaborasyon pou patnè endistri, akademik ak gouvènman yo 
pou fè avanse inovasyon teknolojik.  

• Biwo ak anplwaye Natcast dedye sou plas pou sipòte chèchè Natcast ak Manm 
NSTC yo.  

• Sipò pou pwogram ki bay, ankouraje, epi devlope yon mendèv ki gen talan.  
• Fasilite angajman jeneral Manm NSTC yo gras ak yon anviwònman R&D ouvè 

ak kolaboratif nan Akseleratè EUV a ak nan tout enstalasyon NSTC yo.  
Ansanm ak Etablisman Konsepsyon ak Kolaborasyon (Design and Collaboration Facility 
(DCF) CHIPS for America ak Enstalasyon Pilòt Pwototipaj ak Anbalaj (Packaging 
Piloting Facility, PPF) Avanse NAPMP CHIPS for America NSTC a, Akseleratè EUV a 
pral yon destinasyon klas mondyal pou R&D semi-kondiktè avanse nan Etazini. 
Ansanm, twa enstalasyon prensipal NSTC yo ap adrese pwoblèm enpòtan ki genyen 
nan ekosistèm aktyèl la, yo ofri yon valè san parèy pou yon pakèt moun ki gen enterè 
nan tout chèn valè semikondiktè a, tankou inivèsite, ti biznis, gwo fabrikan ak ajans 
gouvènman yo, epi ede bati yon ekosistèm semikondiktè ki solid ak vibran nan Etazini.  
  
NY CREATES ap achte ak enstale yon zouti litografi EUV ki Wo an NA, ki fèt ak fabrike 
pa ASML, nan Konplèks NanoTech Albany li a, kote patnè endistri yo ki gen ladan 
Micron, IBM, Applied Materials, Tokyo Electron, ak lòt yo pral sèvi ak ekipman semi-
kondiktè ki pi avanse ki te janm fèt. Sant EUV Ki Wo an NA Nouyòk la pral pozisyone 
eta a kòm yon destinasyon pou rechèch ak devlopman nan teknoloji pis inovan ki 
alimante prèske tout telefòn entèlijan, tablèt, laptòp, ak sèvè òdinatè jodi a. Sant lan pral 

ankouraje patenarya entènasyonal tou kòm òganizasyon rechèch yo ki gen renome 
mondyal ap elaji prezans yo isit la, sa ki atire biznis atravè mond lan.  
  
Pou sipòte pwojè sa a, Eta Nouyòk ap envesti 1 milya dola pou elaji Konplèks 
NanoTech Albany an avèk etablisman Sant EUV ki Wo an NA atravè acha eskanè 
EXE:5200 EUV ki Wo an NA ASML la, ansanm ak konstriksyon NanoFab Reflection, 
yon nouvo bilding ki trè sofistike ak plis pase 4,645 mè kare (50,000 pye kare) espas sal 
blanch ki pral ankouraje kwasans patnè alavni epi sipòte nouvo inisyativ tankou Sant 
Teknoloji Semi-kondiktè Nasyonal la (National Semiconductor Technology Center), 
Pwogram Nasyonal pou Fabrikasyon Anbalaj Avanse (National Advanced Packaging 
Manufacturing Program), ak pwogram Microelectronics Commons Depatman Defans 
(Department of Defense) lan, yo te bay dènye a nan Eta Nouyòk. Pwojè a te kreye 
anviwon 500 a 600 djòb konstriksyon sendika nan salè dominan pandan faz 
konstriksyon dezan an.  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Anba lidèchip Gouvènè Hochul, Nouyòk kontinye fè envestisman estratejik 
pou sipòte nouvo rechèch, devlopman ak fabrikasyon nan tout ekosistèm semikondiktè 
eta a - epi nou wè envestisman sa yo ap jenere dividann. Etap enpòtan jodi a 
reprezante dènye efò nou yo. Gras a patenarya solid piblik ak prive, ak sipò vital nan 
men patnè federal ak eta yo, renesans semi-kondiktè Etazini an ap pase nan Nouyòk, 
avèk Akseleratè EUV la k ap jwe yon wòl enpòtan, k ap jenere kwasans ekonomik 
rejyonal ak nan tout eta a."  
  
Prezidan ak Direktè Egzekitif Jeneral NYCREATES la, Dave Anderson, te deklare, 
"NY CREATES ak patnè nou yo nan endistri A fyè pou kontinye istwa de deseni nou an 
nan fè pwogrè nan teknoloji semi-kondiktè, epi pandan Natcast ap koupe riban an pou 
pataje ak lemonn antye ke Akseleratè EUV la ap fonksyone epi biwo yo nan Albany 
NanoTech Complex nou an ouvri, dènye patenarya sa a san dout reprezante yon etap 
enpòtan pou akselere inovasyon nan Etazini alontèm. Avèk kapasite litografi EUV ak 
ouvèti nimerik estanda aksesib ki disponib jodi a, epi aksè a ekipman EUV High NA ki 
disponib ane pwochèn, nou fyè dèske NY CREATES ap sipòte misyon NSTC a epi 
pèmèt rechèch inovan, kwasans ekonomik ki gen enpak, ak devlopman mendèv 
estratejik, tout bagay sa yo enperatif pou sekirite nasyonal ak lidèchip ekonomik Amerik 
la."  
  
Rektè SUNY an, John B. King, Jr., te deklare, "Li pa etonan ke Nouyòk ap monte kòm 
yon lidè enpòtan nan domèn semi-kondiktè a gras ak travay san rete Senatè Charles 
Schumer, Gouvènè Kathy Hochul, ak lidè eli nou yo, tankou Manm Kongrè Paul Tonko. 
Travay yo pèmèt SUNY fè sa nou fè pi byen nan edike lidè endistri yo ak pwofesyonèl 
demen yo tout pandan y ap bay yon anviwònman dènye kri pou ankouraje rechèch ak 
inovasyon nan fabrikasyon. Nou fyè pou nou selebre Akseleratè NSTC EUV la epi nou 
rekonesan anvè Natcast, NSTC, Depatman Komès Etazini an, ak tout moun ki 
responsab politik yo, patnè nan endistri a, ak ekip yo ki te travay di pou fè jodi a posib."  
  
Senatè Charles Schumer te deklare, "Premye Sant Teknoloji Semi-kondiktè Nasyonal 
Etazini an ouvri pou biznis! Jodi a, je lemonn antye vire sou Albany ak Upstate NY kòm 



pwochen fwontyè kote pwogrè syantifik ak enjenyeri nan fabrikasyon pis ke nou pa 
menm ka imajine jodi a pral reyalize. Seremoni koupe riban pou enstalasyon sa a pral 
rezonnen tankou yon bang epi li pral fè li klè ke Etazini pral dirije avni teknoloji semi-
kondiktè a. Se jou sa a mwen te anvizaje depi lontan lè m te kreye pwogram NSTC a 
nan pwogram Lwa sou CHIPS ak Syans mwen an. Enstalasyon sa a pral pèmèt pi gwo 
syantis, inivèsite ak konpayi nan peyi a jwenn aksè ak machin ki pi avanse nan mond 
lan pou devlope mikwopis. Se kòmansman yon nouvo efò istorik gouvènman federal la 
pou asire ke pwochen jenerasyon mikwopis yo pral devlope isit la nan Etazini, isit la nan 
Rejyon Kapital la, pa Lachin, pa aletranje. Jodi a nou ede inogire pwochen epòk 
rechèch ak fabrikasyon pis Etazini an, ak Rejyon Nò NY k ap trase wout la."  
  
Senatè Kirsten Gillibrand te deklare, "Ouvèti Akseleratè NSTC EUV la se yon gwo 
evènman pou Nouyòk ak pou tout peyi a. Enstalasyon dènye kri sa a ap devlope 
endistri semi-kondiktè Etazini an epi ranfòse sekirite nasyonal nou an, tout pandan l ap 
kreye travay ki byen peye nan nò eta a. Mwen te goumen anpil pou m te pase Lwa sou 
CHIPS ak Syans lan pou m te ka fè envestisman tankou sa a rive lakay mwen, e jodi a 
mwen fyè pou m wè rezilta ki ede ranfòse wòl Nouyòk kòm yon lidè mondyal nan 
fabrikasyon semikondiktè."  
  
Reprezantan Paul Tonko te deklare, "Depi plizyè ane, depi yo te pase Lwa souCHIPS 
ak Syans istorik ak transfòmasyonèl lan, nou te di tout moun ki vle koute ke Nouyòk se 
yon lidè nan endistri a ki nan yon pozisyon inik pou pwopilse inovasyon alontèm nan 
domèn semikondiktè ameriken an. Jodi a, nou selebre siksè sa a ak nouvo opòtinite 
enkwayab li ouvri nan inovasyon, kreyasyon djòb, rechèch, ak anpil lòt bagay ankò. 
Mwen kontan tou ke Lwa mwen an sou Rechèch Mikwoelektwonik pou Inovasyon Enèji 
pral konplete R&D EUV alavni. Pandan n ap selebre gran ouvèti sa a epi ankouraje tout 
moun ki te ede nou rive nan moman enteresan sa a, ann asire nou ke nou menm, 
antanke patnè nan gouvènman an, nan inivèsite yo ak nan endistri a, nou kontinye 
envesti nan espri pyonye inovasyon ke Rejyon Kapital la te montre depi lontan."  
  
Senatè Eta Patricia Fahy, te deklare, "Gras a envestisman Lejislati Eta a ak Gouvènè 
Hochul te garanti yo, Rejyon Kapital la ap dirije peyi a ak mond lan nan sa i gen pou wè 
ak rechèch sou entèlijans atifisyèl ak enjenyeri semikondiktè nan sektè piblik la. Travay 
sa yo atire syantis ak travayè demen yo, sa ap ranfòse ekonomi rejyonal nou an pandan 
ke patenarya piblik ak prive yo ap ouvri chemen an. Nouvo akseleratè sa a mete 
Konplèks Nanoteknolojik Albany a ak Rejyon Kapital nou an sou kat jeyografik enjenyeri 
semikondiktè pou plizyè ane, si se pa plizyè deseni k ap vini yo. Mwen vle remèsye 
Gouvènè Hochul, ansyen Prezidan Joe Biden, ak kòlèg lejislatif mwen yo pou travay yo 
nan garanti envestisman ki te fè jounen jodi a posib epi mwen pa ka tann pou mwen 
kontinye ranfòse lidèchip nasyonal Rejyon Kapital nou an nan sa ki gen pou wè ak 
enjenyeri semikondiktè ak entèlijans atifisyèl."  
  
Manm Asanble John T. McDonald III, te deklare, "Gran ouvèti Akseleratè NSTC EUV 
la nan Konplèks NanoTech Albany an make yon moman istorik non sèlman pou Rejyon 
Kapital la, men pou tout Nouyòk. Envestisman sa a nan rechèch ak fabrikasyon 
semikondiktè avanse ranfòse ekonomi lokal nou an, kreye travay ki gen kalite siperyè, 
epi konsolide pozisyon Nouyòk kòm yon lidè nan inovasyon teknolojik. Mwen remèsye 



Gouvènè Hochul, NY CREATES, ak tout patnè yo pou angajman kontinyèl yo anvè 
kwasans dirab nan eta nou an."  
  
Majistra Albany an, Kathy Sheehan te deklare, "Mwen vle remèsye Lidè Schumer, 
Manm Kongrè Tonko, ak Gouvènè Kathy Hochul pou efò san pran souf yo ak defans 
yo. Sa a se yon lòt gwo etap enpòtan pou Vil Albany, Rejyon Kapital la, ak eta Nouyòk. 
Envestisman nan teknoloji semi-kondiktè nan NY Creates ap ranfòse eritaj Albany nan 
devlopman inovasyon dènye kri, epi l ap asire lidèchip mondyal nou nan rechèch ak 
devlopman EUV."  
  
Chèf Egzekitif Konte Albany, Daniel P. McCoy, te deklare, "Sa a se yon jou istorik 
pou Konte Albany ak Eta Nouyòk paske li ranfòse pozisyon nou kòm yon lidè mondyal 
nan inovasyon ak fabrikasyon semikondiktè pandan y ap ranfòse ekonomi lokal nou an 
ak travay teknoloji ak konstriksyon ki byen peye. Felisitasyon ankò pou Gouvènè 
Hochul pou patenarya piblik-prive sa a ki rann nou pi fò, rekonèt epi sipòte Rejyon 
Kapital la ak Konplèks NanoTech Albany NY CREATES la kòm yon lidè nan rechèch ak 
devlopman semikondiktè."  
  
Depi lè li te antre an fonksyon, Gouvènè Hochul te bay endistri semi-kondiktè a priyorite 
kòm yon pati enpòtan nan bidjè egzekitif li yo. Gouvènè a te sekirize 100 milyon dola 
pou finansman adisyonèl pou pwogram Atraksyon Sible Pasèl Nouyòk ki Pare pou yo 
Mete yo nan Chantye (Focused Attraction of Shovel-Ready Tracts New York, FAST 
NY). FAST NY ki te lanse an desanm 2022, te bay plis pase 175 milyon dola pou 
prepare plis pase 1012 ekta atravè 20 sit atravè rejyon Nò Eta a pou lanse aktivite yo, 
yon karakteristik kle lè biznis yo ap chèche kote pou rete.  
  
Anba administrasyon Gouvènè Hochul la, Nouyòk te jwenn envestisman transfòmatè 
nan fabrikasyon tankou ekspansyon Chobani an ki vo 1.2 milya dola nan Mohawk 
Valley, inisyativ plizyè milya dola IBM yo pou rechèch sou semi-kondiktè, etablisman 
semi-kondiktè istorik Micron Technology a ki vo 100 milya dola Nouyòk Santral — pi 
gwo envestisman prive nan listwa eta a — ak anpil lòt pwojè relokasyon ki te kreye 
plizyè milye djòb nan tout eta a. Konsantrasyon Gouvènè a sou devlopman mendèv, 
rezistans chèn apwovizyonman, ak sipò solid pou biznis ki posede pa minorite ak fanm 
yo te pozisyone Nouyòk kòm destinasyon prensipal pou konpayi k ap chèche ramne 
operasyon fabrikasyon enpòtan yo nan Etazini Dènye envestisman sa a nan ekosistèm 
fabrikasyon avanse Albany an demontre kijan patenarya estratejik eta yo ka katalize 
devlopman ekonomik transfòmatè ki ranfòse kominote yo, sekirize chèn 
apwovizyònman yo, epi fè avanse konpetitivite teknolojik Etazini an sou sèn mondyal la.  

